    
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՆԵՐՔԻՆ ԳՈՐԾԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ ֆինանսների նախարարություն
	26.02.2024թ.

	
	N 01/34-1/3966-2024

	Նախագծով նախատեսվում է ՀՀ կառավարության պահուստային ֆոնդից Նախարարությանը հատկացնել 1,277,201.1 հազար դրամ: 
Առաջարկում ենք, Նախագծով ներկայացված այն ծախսերը, որոնց գծով ՀՀ 2023 թվականի պետական բյուջեով նախատեսված են եղել ֆինանսական միջոցներ, սակայն չեն վճարվել և վերադարձվել են պետական բյուջե, ՀՀ կառավարության կողմից առաջնահերթ և հրատապ համարվելու պարագայում, իրականացնել ՀՀ 2024 թվականի պետական բյուջեով Նախարարության համար նախատեսված ընդհանուր հատկացումների շրջանակներում, իսկ դրա անհնարինության պարագայում բարձրացված հարցը դիտարկել ՀՀ 2025-2027 թվականների պետական միջնաժամկետ ծախսերի ծրագրի և ՀՀ 2025 թվականի պետական բյուջեի կազմման, քննարկման և հաստատման շրջանակներում:

	Ընդունվել է մասամբ

    Հաշվի առնելով առաջարկվող ծախսերի հրատապությունը և առաջնահերթությունը, ինչպես նաև այն հանգամանքը, որ ՀՀ ՆԳՆ հատկացումների շրջանականերում ապրանքների, ծառայությունների և աշխատանքներով գծով առկա են պայմանագրեր և այս պահին ազատ միջոցները էական չեն, առաջարկվում է վերոնշված ապրանքների, ծառայությունների և աշխատանքների գծով ձեռքբերումները իրականացնել 2024 թ. ընթացքում՝ ֆինանսական լրացուցիչ միջոցների հատկացման շրջանակներում։

	Անդրադառնալով Լեռնային Ղարաբաղից բռնի տեղահանված Լեռնային Ղարաբաղի ոստիկանության թվով 100, իսկ փրկարար ծառայությունից 50 և ավել զինծառայողի երկարամյա ծառայության զինվորական կենսաթոշակի անցնելու հանգամանքով պայմանավորված 150,000.0 հազար դրամ գումարի չափով դրամական օգնություն հատկացնելու առաջարկությանը, որի իրականացման համար որպես իրավական հիմք է նշվում «Զինվորական ծառայության և զինծառայողի կարգավիճակի մասին» ՀՀ օրենքի 63-րդ հոդվածը և ՀՀ կառավարության 2014 թվականի սեպտեմբերի 25-ի  թիվ 1119-Ն որոշումը, հայտնում ենք, որ վերը նշված իրավական ակտերում որևէ իրավական հիմք առկա չէ նշված դրամական օգնությունը հատկացնելու համար:
	Ընդունվել է


	Ինչ վերաբերում է փոստային ծառայությունների իրականացման համար լրացուցիչ 400,450.0 հազար դրամ գումարի հատկացմանը, ապա հայտնում ենք, որ համաձայն ՀՀ վարչապետի մոտ 25.09.2023 թվականին կայացած խորհրդակցության N Վ/170-2023 արձանագրության 4.5 կետի՝ 2024 թվականի բյուջեի նախագծով  «Հայփոստ» ՓԲԸ-ի կողմից մատուցվող թղթային ծառայությունների գծով հատկացումներ չեն նախատեսվի և առաջիկայում կներկայացվի օրենսդրական փաթեթ՝ փոստային ծառայությունները ժամանակակից էլեկտրոնային ծանուցումների միջոցով կազմակերպելու մասով: Հաշվի առնելով նշված օրենսդրական փաթեթը մինչև 2024 թվականի հունվարի 1-ը ուժի մեջ չմտնելու հնարավոր տարբերակը՝ ՀՀ 2024 թվականի պետական բյուջեով նշված կարիքների համար, այնուամենայնիվ, մարմնին նախատեսվել է 360,000.0 հազար դրամ, ուստի առաջարկվող լրացուցիչ ֆինանսական միջոցների հատկացումը գտնում ենք ոչ նպատակահարմար և առաջարկում ենք վճարումները իրականացնել նշված գումարի շրջանակներում:  


	Ընդունվել է

	Խմբագրական առումով հայտնում ենք, որ անհրաժեշտ է Նախագծի. 

1. N 1 հավելվածում 1234 ծրագրի 31002 միջոցառման նկարագրությունը ճշգրտել,
	Ընդունվել է

	2. N 2 հավելվածում.

ա) 1139 ծրագրի 11001 միջոցառման հոդվածը համապատասխանեցնել ՀՀ կառավարության 2023 թվականի դեկտեմբերի 28-ի N 2323-Ն որոշմամբ հաստատված N 4 հավելվածին՝ առանձնացնելով ընթացիկ և ոչ ֆինանսական ակտիվների գծով ծախսերը,
	Ընդունվել է

	բ) ավելացնել և ճշտել համապատասխանաբար 1139 և 1234 ծրագրերի բյուջետային հատկացումների գլխավոր կարգադրիչների անվանումները,
	Ընդունվել է

	3. N 3 հավելվածում 1234 ծրագրի 31002 միջոցառման շրջանակներում կառուցման աշխատանքներին ուղղվող 30,403.4 հազար դրամը նախատեսել ոչ ֆինանսական այլ ակտիվների ձեռքբերում սյունակում,
	Ընդունվել է

	4. N 5 հավելվածում «Առաջին եռամսյակ» և «Ինն ամիս» սյունակներում արդյունքի չափորոշիչների համար սահմանվող ցուցանիշները հանել:
	Ընդունվել է

	Նախագծով նախատեսվում է հատկացնել միջոցներ «Գնումների մասին» օրենքի 15-րդ հոդվածի 6-րդ կետի հիմքով 06/12/2023թ. «Նարեկ Մայիլյան» Ա/Ձ-ի հետ կնքված «ՀՀ ՆԳՆ ՀՄԱԱՊՁԲ-2023-ՊԾ/Հ/Ա-80» ծածկագրով պայմանագրի շրջանակներում 100 հատ հատուկ հանդերձանք և պարագաներ ձեռք բերելու համար: Պայմանագրի ընդհանուր գինը կազմում է 108,750.0 հազ. դրամ:



Այս կապակցությամբ հայտնում ենք, որ ՀՀ կառավարության 04/05/2017թ. թիվ 526-Ն որոշմամբ հաստատված կարգի՝



- 18-րդ  կետի համաձայն՝ օրենքի 15-րդ հոդվածի 6-րդ մասի համաձայն գնում կատարվելու դեպքում գնումների պլանում գնման առարկան ներառվում է առանց պլանավորված (կանխատեսվող) գնման ընդհանուր գնի նշման` ֆինանսական միջոցներ նախատեսվելուց հետո գնման պլանում համապատասխան լրացում կատարելու պայմանով: Ընդ որում, համապատասխան ֆինանսական միջոցներ նախատեսվելու օրվան հաջորդող երկու աշխատանքային օրվա ընթացքում պատվիրատուն սահմանված կարգով փոփոխություն է կատարում գնումների պլանում, իսկ պայմանագրով նախատեսված ապրանքների մատակարարման, աշխատանքների կատարման կամ ծառայությունների մատուցման նպատակով կնքում է համաձայնագիր:



- 33-րդ կետի 18-րդ ենթակետի համաձայն պետական բյուջեի միջոցների հաշվին պարտավորություններ առաջացնող գնումների դեպքում պայմանագրով նախատեսված կողմերի իրավունքների և պարտականությունների կատարման պայման է այդ գործարքի` լիազորված մարմնի կողմից հաշվառված լինելու հանգամանքը.



- 105-րդ կետի համաձայն՝ պետության համար պարտավորություններ առաջացնող գնման գործարքները հաշվառվում են ՖՆ-ում:



Հայտնում ենք, որ հիշյալ գնման առարկաների ձեռք բերման համար 02/02/2024թ. կնքվել է նշված պայմանագիրը  ամբողջությամբ գործողության մեջ դնելու համաձայնագիր, որը 06/02/2024թ. հաշվառվել է ՖՆ-ում:



Նկատի ունենալով վերոգրյալը, առաջարկում ենք նախագծից հանել հիշյալ պայմանագիրը գործողության մեջ դնելու նպատակով առաջարկվող հատկացումները:
	                             Ընդունվել է մասամբ
             Ջրային պարեկային ծառայության «հատուկ հանդերձանք և պարագաներ» գնման առարկայի ձեռքբերման հրատապությամբ և անհրաժեշտությամբ պայմանավորված 02.02.2024թ. կնքվել է պայմանագիրը  ամբողջությամբ գործողության մեջ դնելու համաձայնագիր՝ ի հաշիվ «39295200/1«ԳՄԱ ծածկագրով  «անձրևանոցներ», «18211100/1» ԳՄԱ ծածկագրով  «կիսավերարկու», «18221600/2» ԳՄԱ ծածկագրով  «կոստյումներ» գնման առարկաների գծով հատկացված շուրջ 108,75 մլն դրամ  ֆինանսական միջոցների վերաբաշխման։
Ներկայումս անհրաժեշտություն է առաջացել վերակագնել նշված գնման առարկաների համար նախատեսված գումարները։


	Ն       Նախագծի ընդունումը հիմնավորող փաստաթղթի համաձայն՝ նախագծով հատկացվող  միջոցները նախատեսվում է ուղղել «Մհեր Աբրահամյան» Ա/Ձ-ի հետ 04/10/2023թ. կնքված «ՀՀ ՆԳՆ ԷԱՃԱՊՁԲ-ՄՈԴՈՒԼ/2023/Հ-65-1»  և «Գորիսի ԷՑՇ» ԲԲԸ-ի հետ 06/11/2023թ. կնքված «ՀՀ ՆԳՆ ԳՀԱՇՁԲ-ՎԲՇԻՆ/2023/Հ-71 ծածկագրերով պայմանագրերի շրջանակներում մատակարարի և կապալառուի կողմից չկատարված պարտավորությունները կատարելու արդյունքում վճարումների կատարմանը:



Այս կապակցությամբ հայտնում ենք, որ նշված պայմանագրերով նախատեսված ապրանքների մատակարարման և աշխատանքների կատարման վերջնաժամկետ է սահմանված եղել 2023 թվականի դեկտեմբերի 20-ը: Ընդ որում առկա չեն տեղեկություններ նշված ժամկետները երկարաձգված լինելու մասին:



Հաշվի առնելով վերոգրյալը առաջարկում ենք նախագծի այդ մասի քննարկմանը անդրադառնալ պարտավորությունները կատարվելուց հետո:



Միաժամանակ հայտնում ենք, որ նախագծի շրջանառման փուլում ՀՀ ներքին գործերի նախարարության նախարարության 06/02/2024թ. թիվ 43/6/14662-24 գրության շրջանակներում ներկայացված նույնաբովանդակ դիտարկումը (կցվում է) չի ընդգրկվել ՀՀ ֆինանսների նախարարության 23/02/2023թ. թիվ 01/34-1/3966-2024 գրության մեջ:


	Չի ընդունվել
«Մհեր Աբրահամյան» Ա/Ձ-ի հետ 04.10.2023թ. կնքված «ՀՀ ՆԳՆ ԷԱՃԱՊՁԲ-ՄՈԴՈՒԼ/2023/Հ-65-1»  և «Գորիսի ԷՑՇ» ԲԲԸ-ի հետ 06.11.2023թ. կնքված «ՀՀ ՆԳՆ ԳՀԱՇՁԲ-ՎԲՇԻՆ/2023/Հ-71 ծածկագրերով նախատեսված ապրանքների մատակարարման և աշխատանքների կատարման վերջնաժամկետ է սահմանվել 2023 թվականի դեկտեմբերի 20-ը: Սակայն նշված աշխատանքները սահմանված ժամկետներում չեն կատարվել և այժմ կատարման ընթացքում են։ Հիմք ընդունելով պայմանագրով նախատեսված 6.2 կետը, նախատեսված աշխատանքի կատարման ժամկետը խախտելու համար Կապալառուից յուրանքանչյուր ուշացած օրվա համար կգանձվի տույժ՝ կատարման ենթակա, սակայն չկատարված աշխատանքի գնի 0.05 տոկոսի չափով։


                                                                                                                           ՀՀ ՆԵՐՔԻՆ ԳՈՐԾԵՐԻ ՆԱԽԱՐԱՐՈՒԹՅՈՒՆ
